
1883-cü ildə Tıva qiyamında Çin rəhbərliyi çoxlu sayda Tıva türkünü qətlə yetirib.Tıva türklərinə qarşı 

tam bir soyqırım həyata keçirilib. Soyqırımdan qaçan Tıva türkləri, Altay və Xakasiyada başqa Türk 

birliklərinə sığınır.Vətənpərvər Tıva xalqı isə 1911-ci ildə Çində qarışıqlıqların olmasından da istifadə edib 

müstəqilliyini elan edir. Lakin müstəqillik uzun sürmür.Üç il sonra Rusiyanın ərazisinə daxil edilir.Yəni 1914-

cü ildə ruslar tərəfindən işğal olunur.1914-1918-ci illər arasında Tıvaya gələn rusların sayı 300 % artır. 

Rusiyadakı 1917-ci ildə baş verən Bolşevik inqilabındakı nüfuz boşluğundan istifadə edib Tıvanı bolşeviklər 

(kommunistlər), ağ qvardiyaçılar (çar tərəfdarı ruslar), çinlilər, monqollar ələ keçirməyə çalışırdılar. Xüsusilə 

Qızıl Ordu (çarlığa qarşı olan rus kommunistlər) və ağ (çar tərəfdarları) rusların qarşıdurmasında minlərlə Tıva 

türkü öldürülür.Tıva türklərinin qida vəsaitləri və heyvanları müsadirə olunur. 

18 iyul 1918-ci ildə toplanan Bütün Tıva qurultayı (xuralı) Tıvanın müstəqilliyini elan edir. Tıva Rusiya 

İmperiyasının protektoratlığında olan Uryanxayski diyarı ərazisində formalaşmışdır.1917-ci ilin mart ayında 

Fevral inqilabından sonra Uryanxayski diyarı ərazisində sürətli şəkildə sovetləşmə həyata keçirildi.11 iyun 

1918-ci ildə diyarın rus əhalisinin V qurultayı,ardınca 13 iyulda isə Tıva xalqının qurultayı çağrılır. Diyar sovet 

deputatlarının qarşısında duran məsələ Uryanxay diyarının müqəddəratının müəyyən edilməsi olur.18 iyun 

1918-ci ildə isə rus və tıva qurultay iştirakçılarının görüşü təşkil edilir.Burada Diyarın öz müqəddaratını həll 

etməsi, rus və tıva xalqları arasında qarşılıqlı anlaşma,dostluq haqqında müqavilə imzalanır.7 iyul 1918-ci ildə 

Uryanxay diyarı Aleksandr Kolçakın qüvvələri tərəfindən tutulur.14 iyun 1919-cu ildə Bacey Sovet 

Respublikası silahlı qüvvələrinin komandanları Aleksandr Diomidoviç Kravçenko və Pyotr Efimoviç Şetinkin 

Kan və Krasnoyarsk uezdləri ərazisinə soxularaq Uryanxayski diyarı ərazisinə daxil olur.18 iyul 1919-cu ildə 

Uryanxayski diyarının paytaxtı olan Beloçarsk şəhəri işğal edilir. Diyarda sovet hakimiyyəti bərpa edilir. 

 

Tıva Xalq Respublikası (Tıva Arat Respublik) 

 

1921-ci ildə Tıva yerli inqilabçıları Tıvanın istiqlaliyyətinin elan edilməsi haqqında qərar qəbul 

etdilər.1921-ci ilin iyununda qərbi kojuunda iki xemçik kojuun nümayəndələri (bu ərazilərdə Tıvalıların böyük 

əksəriyyəti cəmləşmişdi) müşavirə təşkil edərək bir səslə qərara alırlar:“Biz, iki xemçik kojuun nümayəndələri 

olaraq Tıva xalqının gələcək həyatı üçün yeganə,ən düzgün ən yaxşı yol kimi bizə tam öz müqəddaratını həll 

etmək hüququnun verilməsində görürük. Sovet Rusiyası nümayəndələrindən bu qurultayda bizi dəstəkləməsini 

və öz müqəddaratını həll etmək istəyini anlaşıqlı şəkildə qəbul etməsini istəyirik”. 

13-16 avqust 1921-ci ildə Suq-Bayı Atamovka kəndində Ümumtıva qurultayı təşkil edilir.Bura 300 

nəfər yığılır.Üstəlik qurultayda Sovet Rusiyasının uzaq şərq üzrə nümayəndəsi iştirak edirdi.Birinci gündə 

Tıvaların müstəqil dövlətlərinin yaradılması qərara alınır və ölkənin Tannu-Tıva adlandırılması qərara 

alınır.Qərarda deyilirdi: “Tannu-Tıva Respublikası müstəqil dövlət olaraq daxili məsələlərdə tam azaddır. 

Beynəlxalq məsələlərdə isə Rusiya Federativ Respublikası ilə məsləhətləşmə şəraittində həll edilməlidir”. 

14 avqust 1921-ci ildə Tannu-Tuva Respublikasının müstəqilliyi elan edilir. Dövlət orqanları təşkil edilir 

və 22 hissədən ibarət konstitusiya hazırlanır.Birinci konstitusiyada azad şəkildə ibadət təmin edilir. Ölkənin 

paytaxtı Xem-Beldir (indiki Kızıl şəhəri) olur. 1923-cü ildə Sovet qoşunları Tıvadan çıxarılır.Bir müddət sonra 

1924-cü ildə SSRİ və 1926-cı ildə Monqolustanla Tıvanın müstəqilliyinin tanınması haqqında anlaşma 

imzalanır. Ölkənin ilk hökumət başçısı Monquş Buyan -Badırqı seçilir. 

13 avqust 1921-ci ildə qurultayda bütün kojuunların nümayəndəsi seçilir və Tıvanın ilk hökumət başçısı 

Rusiya ilə ittifaqa bağlı olduğunu bildirir. Moquş Buyan-Badırqının rəhbərliyi altında ilk Tuva kostitusiyası 

qəbul edilir.Tıvaların inqilabi gənclər birlikləri yaradılır.20-ci illər müstəqil dövlət üçün çətin keçir.Belə ki, 

Monqolustan yeni dövlətə ərazi iddiası irəli sürür.1926-cı ildə Monqolustan Tıvanın müstəqilliyini tanısa da 

sərhəd ərazi mübahisələri davam edirdi. 

1929-cu ildə Tıva Xalq İnqilab Partiyasının mərkəzi komitəsinin sədri və ölkənin birinci hökumət 

başçısı həbs edilir.1932-ci ildə güllələnir. Monquş Buyan –Badırqı ilə birlikdə İrqıt Şaqdırjan və baş nazir 

Donduk Kuular güllələnir. 

 

Monquş Buyan- Badırqı 

 



Monquş Buyan- Badırqı Tıva ictimai və dövlət xadimi, Tıva dövlətinin qurucusudu.25 aprel 1890-cı 

ildə Ayanqati qəsəbəsində sürü qoruyucusu Nomçul Monquşun ailəsində anadan olub. Əmisi Xemçik Daa-

kojuun noyonu Monquş Xaydıp tərəfindən oğulluğa götürülüb. 

Monquş Xaydıp Uderqa bəlkə də Tıvanın siyasi tarixindəki ən parlaq və ən güclü şəxsiyyətlərdən biri 

idi. Onunla görüşən avropalı və rusiyyalı səyyahlar onun yüksək təhsilini, aristokratiyasını, idarəetmə 

qabiliyyətini təqdir edirdilər. Lakin Xaydıp görünür,şimal qonşusunun ərazisini və gücünü tamamilə aydın 

təsəvvür etmirdi. Rus-Yapon savaşında (8 fevral 1904-5 sentyabr 1905) Rusiyanın məğlubiyyətindən sonra 

Noyonun Tıvadakı rus köçkünlərə münasibəti kəskin şəkildə dəyişdi, əslində onların qovulması başlandı. 

Vəziyyət ağırlaşdı, Xaydıp Sibir kazakları tərəfindən danışıq üçün Usinskə dəvət edildi.Orada, Xaydıpın 

özünün dediyinə görə, onu zəhərlədilər. Uzun müddət xəstə yatdı, çayın ağzına yaxın dağda Şemidə dəfn 

edildi. 

Buyan-Badırqı ağlını, özünə hörməti, mükəmməl davranış və ağlabatan kompromislərə meylliliyini 

əmisi Xaydıpdan öyrənmişdi. 1908-ci ildə onu övladlığa götürən əmisinin ölümündən sonra,16 yaşında tayfa 

lideri – Daa-noyon oldu.Yaşının azlığına baxmayaraq, tıvalar, ruslar və monqollar arasında böyük nüfuza sahib 

idi.Buyan-Badırqı, ana dilindən əlavə monqol, tibet, çin və rus dillərində səlis danışan monqol laması Oskal 

Urjutun tələbəsi idi. 

1912-ci ildə, Sinxay inqilabından (Tzin sülaləsinin süqutu Çin Respublikasının yaranması 10 oktyabr 

1911-12 fevral 1912) və sonra Çinin zəifləməsindən sonra Buyan-Badırqı özünü “rusofillər” arasında tapdı. 

Onun ilahiyyat müəllimi əmisi Çamza-Kamba ilə birlikdə Rus çarı II Nikolaya (1894-1917) himayə istəyi ilə 

müraciət hazırladılar.Tarixi faktlarla dəstəklənən bu vəsatət II Nikolaya bildirildi.4 aprel 1914-cü ildə çar, 

Uryanxay (Tıva) bölgəsi üzərində Rusiyanın protektoratına razılığı barədə qərar qəbul etdi. 

Təsis qurultayı başlamazdan əvvəl Buyan-Badırqı, Xemçik kojununun rəhbərlərini toplayaraq, Tannu-

Tıvanın suverenliyini elan edən bir Konstitusiya layihəsi hazırladı. Layihə İ.Safyanov (Ekkendey) layihəsi ilə 

birlikdə qurultaya baxılması üçün təqdim edildi və təsdiqləndi. 14 avqust 1921-ci ildə Tıva Xalq Respublikası 

Buyan -Badırqının liderliyi ilə yaradıldı.Bu dövlət 11 oktyabr 1944-cü ildə Rusiya Federasiyası tərəfindən 

işğal edilib ilhaq edilənə qədər mövcud olmuşdu.1944-cü ilə qədər dünyada bir yox, iki müstəqil türk dövləti 

olub: Türkiyə və Tıva. 

Tıva Xalq Respublikası II Dünya müharibəsində ordusu ilə ruslar tərəfdə savaşarkən SSRİ yarı müstəqil 

Tannu-Tıva Türk dövlətini işğal edir və ölkənin 170.500 km2 lik ərazisi öz torpaqlarına daxil edilir. 16 avqust 

1946-cı ildə Tıvanın SSRİ-yə daxil olduğu açıqlanır. 

1921-1944 illərdə Tıva Xalq Respublikası formal cəhətdən müstəqil, faktiki isə SSRİ-nin protektoratı 

altında olan bir türk dövləti idi.Bu səbəbdən onun müstəqilliyini yalnız SSRİ və Monqolustan tərəfindən 

rəsmən tanınmışdı.Buyan –Badırqı 1924-cü ildə Tıva,SSRİ və Monqolustan Xalq Respublikası 

nümayəndələrinin üçqat konfransına rəhbərlik etmişdir və uğurlu işində böyük nüfuz qazanmışdır.Konfransın 

sonunda SSRİ (1924-cü ildə) və Monqolustan (1926-cı ildə) Tıva dövlətinin müstəqilliyini tanıdılar. 

Buyan –Badırqı 13 avqust 1921-1922 Tannu-Tıva Xalq Respublikası Nazirlər Şurasının 1-ci sədri 

seçildi;Tannu-Tıva Xalq Respublikası Nazirlər Şurasının 4-cü sədri 20 sentyabr1923-18 sentyabr 1924 oldu. 

Tıva Xalq Respublikasının Tıva Xalq İnqilab Partiyasının 1-ci katibi yanvar 1926-fevral 1927 kimi 

çalışdı.1926-cı ilin noyabrında Kiçik Xural sessiyasında respublikanın maliyyə naziri seçildi. 

Buyan-Badırqı var gücü ilə buddizmi dəstəkləyirdi. Ümumtıva Lamalar Konqresinin çağrılmasında fəal 

iştirak etdi.Bir vaxtlar qanunvericilik komissiyasının sədri idi, nigah və aliə qanunu yazmışdır. 

Rusiyanın Bolşevik Partiyasının VIII qurultayında (1919) Buxarin və Pyatakov Leninin belə bir köhnə 

şüarını bərpa etmək istəyirdilər ki, partiya millətlərin öz müqəddəratını təyin etməyə yox, yalnız istismar edilən 

xalqların zəhmətkeşlər sinfinin mənafeyininin müdafiəsinə yönəldilməlidir, o zaman Lenin öz ideologiyasını 

yeni, ən yeni, ali mərtəbəyə ucaldılmış ideologiya, müstəqillik uğrunda mübarizədə milli təşəbbüsləri yoluna 

qoymaq və kommunist məsələsini bir xəttə birləşdirmək üçün edilən cəhd idi. Lenin birləşmənin keçid 

formasını- müstəqil sovet sosialist dövlətlərini o yerlərdə yaratmaq istəyirdi ki, bu ölkələr əvvəllər yaradılmış 

müstəqil milli dövlətlərin hamısını Qızıl Ordu məhv etmişdi. 

Ancaq bu yeni ideologiya, ağacın iki başı olduğunu iddia edən təlim təsiri bağışlayırdı. Daha ciddi 

təhlükə gözlənilə bilərdi:bir çox “müstəqil” sovet respublika rəhbərləri, tamamilə, ciddi surətdə, Mərkəzi 

Komitənin direktivlərini inkar edən “müstəqillik” rolu oynamağa başladılar.Bu hal Lenini öz gizli niyyətlərini 

açmağa məcbur etdi.Bu hadisə partiyanın X qurultayında baş verdi. Leninin başçılığı altında və Stalinin milli 

məsələyə dair məruzəsini əsas tutan qurultay “müstəqil” sovet respublikalarının ləğv edilməsi haqqında qərar 

qəbul etdi. Bu məsələ haqqında qurultay qətnaməsində deyilir: “Ayrı-ayrı sovet respublikalarının təcrid 

edilmiş şəkildə mövcudluğu, kapitalist dövlətləri tərəfindən bu respublikaların mövcudluğu üçün təhlükə 

törədiləcəyi təqdirdə, onlar çox səbatsız və davamsız ola bilər. Ayrı-ayrı müttəfiq respublikaların ümumi 

müdafiə məqsədli maraqları, onları israrla imperialist köləliyi və əsarətindən yeganə çıxış yolu kimi, dövlət 

ittifaqı halında birləşməyi diqtə edir. (“Sovet İKP qətnamələrində”.I hissə, səh.557). 



Buyan-Badırqı ailəsi ilə Kadır-El qəsəbəsində Dzun –Kemçik kojunda yaşamışdır (1929-cu ildə həbs 

olunana qədər). Buyan-Badırqanın öz övladı yox idi,lakin 1910-1920-ci illərdə (dəqiq məlum deyil) 

tanışlarının bir yaşlı qızına Dembikey adını verərək övladlığa götürür. 

Buyan-Badırqı 1929-cu ildə Stalinin hazırladığı Tıvada baş tutan hərbi çevriliş ilə həbs edildi. Uzun 

müddət həbsxanada saxlanıldı.1932-ci ilin martında Tıva Xalq İnqilab Partiyası Mərkəzi Komitəsinin Siyasi 

Bürosunun iclasında Monquş Buyan-Badırqı,başqaları ilə birlikdə, “əksinqilabi soyğunçuluq” 

hərəkətlərində,1924-cü ildə “qara və sarı”feodalların Xemçik qiyamına qatılmasında günahlandırılaraq edam 

olundu.Onunla birlikdə keçmiş Tıva baş naziri Donduk Kuular da güllələndi. 

Müstəqil Tıvanın özünün milli ordusu və “akşa” (akça ) adlı pul vahidi var idi.1923-cü ildə rus qoşunları 

ölkədən çıxarılmışdı və 1944-cü il 11 oktyabra qədər ölkəyə Tıva Milli Ordusu nəzarət edirdi. Yeni siyasi 

kursun daşıyıcıları-Şağdışap, Toka, Mets, Çuldum,Tanya, Dançay və başqaları Monquş Buyan-Badırqaya 

siyasi və sonra fziki ölüm gətirdilər. 

Monquş Buyan –Badırqaya 1994-cü ildə bəraət verildi. Tam olaraq bəraəti isə 2007-ci ildə aldı. 

 

Ardı var. 

 


